
Peqqissutsimut Nunat Avannarliit Suleqatigiinnerannullu 

Naalakkersuisoq 
NAALAKKERSUISUT 

Naalakkersuisoq for Sundhed og Nordisk Samarbejde 
GOVERNMENT OF GREEN LAND 

Indgået 

~2 HOV.2016 Inatsisartunut ilaasortaq, Debora Kleist (lA) 
-/Maani NAMMINERSORLUTIK OOARTUSSAT 

GRØNLANDS SELVSTYRE 
INATSIS!-\RTUT ALLATTOOARFIAT 

BUREAU FOR lNJ,;rSISARTUT 
SOX 1060 - 3900 NUUK 

Kalaallit Nunaanni siutinik, -sorlunnik,- toqqusaanillu passunneqartut pillugit § 
37-imut akissuteqaat 

Asasara Debora Kleist, 

Inatsisartut suleriaasiat naapertorlugu siutinik,- sorlunnik,- toqqusaannillu 
passunneqartut pillugit apeqquteqaatinnut qujanaq. Apeqquteqaatit ataani akissavakka. 

1. Siutinik-sorlunnik-toqqusaanillu pilattaanermik Kalaallit Nunatsinni 
neqeroorutigineqartartut, taamatut suliaqarnermi periutsinut 
pitsaanerpaanut naapertuunnersut Naalakkersuisut qulakkeersinnaavaat? 

Akissut: Dronning Ingridip Napparsimavissua sinerissamit napparsimaveqarfinnit 
innersuussat siutinik,- sorlunnik,- toqqusaannillu misissorneqartarput 
passunneqartarlutillu . siutinik,- sorlunnik,- toqqusaannillu nakorsanit immikkut 
ilinniagalinnit isumagineqarput, taakkua Danmarkimiit napparsimaveqarfinninngaanniit 
atorfinitsinneqartarput. Misissuinerit passunneqarnerillu Danmarkimi pitsaanerpaamik 
periuuseqarput. 

2. Nunani allani taamatut pilattaanermi aarlerinaatit annertuallaarnerat 
pissutigalugu toqqusaap qinersii tamaasa peernagit qinersit affaannaasa 
peertarneratluullugit peertarnerannik periuseqartoqartarnera ilumoorpa? 

Akissut: Peqqinnissaqarfiup ilisimatippaanga toqqusaap ilaanik qinersiinik 

peerseriaaseq meeqqanut annertuumik qinerseqartunit qallunaat 

immikkoortortaqarfiinit atorneqarnikuusoq. Kisiannili periuseq tamanna 

unitsinneqarnikuuvoq suliaritereernerup kingorna aanaarnissamut ulorianaateqarmat. 

3. Igalaasartanik putusoorsimasut passunneqartut ukiui apeqqutaatinnagit 
qanimut malinnaaffigeqqissaarneqartarpat putualu ukiup ataatsip iluani 
mamissimanngippat nipittarlulerlugillu pilattarneqarnissamik 
neqeroorfigineqartarnerat nalinginnaasumik periusaava? 

Akissut: Kalaallit Nunaanni nalinginnaasuuvoq igalaasartanik putusoorsimasut 

passunneqartut malinnaavigineqarneri qanoq inneri apeqqutaatillugit 

passunneqartarneri. Passunneqarnissamut neqeroorutit assigiinngitsuupput anniaatimut 

malunnaatit apeqqutaatillugit: panertut imaluunniit maqisut, tusaasaqarnikkut 
inissisimaneq kiisalu ukiut. Meeqqat ukiumut ataasiarlutik misissorneqartarput 
imaluunniit akulikitsumik malunnaatit ajorseriaraangata 7-9 ukioqalernermi 
passunneqarnissamut neqerooruteqartoqartarpoq. 

4. Meeqqat qanoq amerlatigisut ukiumut siutimikkkut maqisoortarpat, 
meeqqanullu taakkununnga suliniutit naammattutut Naalakkersuisut 
nalilerpaat? 

Akissut: Peqqissaavik maanna kisimi LPR-imi nalunaarsuutigaat meeqqat 
suliaritinnissamut uninnganikut taamaattumillu kisitsisit appasipput passussineq aamma 
nakorsiarnermiittarmat. 

Elektronikkikkut napparsimasut nalunaarsorneqartarneranut atortoq nutaaq 
atorluarneqaleriarpat kisitsisit qulaani pineqartut Kalaa/lit Nunaat tamakkerlugu 
aaneqarsinnaalissapput. 

Taassuma saniatigut nalunaarutigineqarsinnaavoq ukiuni makkunani phd-mut 
ilinniagaqarnermut atatillugu ilisimatuussutsikkut misissuineq tunngavigalugu kalaa/lit 
meerartaasa siutikkut milluaammik ikkussisoqarnissaanut periarfissiisumik 
ukkatarinnittoqarmat . Misissuineq tunngavigalugu milluaammik ikkusisoqarnissaanut 
peqqinnissaqarfimmi maleruagassat suliarineqarumaarput. 

Peqqissutsimut Naalakkersuisoqarfik pineqartumut ukkassipput siullunnerlu 
akiorniarlugu periusissamillu suliaqarnissamut 201?-mi aallartissaaq. Tassani 
milluaammik ikkussisoqarnissaanut maleruagassiat suliarineqarumaarput. 

Danskit immikkut ilinniaga/lit attavigineqareerput, aammattaaq pisumut ilisimatuut 
ilaatigut Nunavut aamma Australia periusissiamik ineriartortitsinissamut 
peqataarusupput. 

Inussiarnersumik inuulluaqqusillunga 
Med venlig hilsen 

Agathe Fontain 

